
Ljubo Lepir

HUMANITARNI RAD RELIGIJSKIH ZAJEDNICA
KAO OSNOVA PRAKSE SOCIJALNOG
ZBRINJAVANJA U BOSNI I HERCEGOVINI

U ¢lanku se razmatra doprinos humanitarnih aktivnosti najzastupljnijih vjerskih zajednica u
Bosni i Hercegovini na razvoj prakse socijalnog zbrinjavanja i socijalne podrske. Razmatra se
uticaj socijalnih uéenja katolicke, pravoslavne i islamske vjerske zajednice ¢ija se idejna
utemeljenja nalaze u Bibliji i Kur’anu. U ¢lanku se daje pregled istorijske uslovljenosti prakse
socijalne djelatnosti vjerskih zajednica sa posebnim aspektom na periode kada je bio slab
odgovor drzave na zivotne teSkoce gradana i kada je bio ostavljen prostor vjerskim zajednicama
za ukljucivanje i prakti¢no djelovanje u oblastima zastite i pruzanja podrske socijalno osjetljivim
grupama stanovnistva. Solidarnost i dobrovoljnost su bili idejni temelji, a milosrde je bilo
mehanizam praktikovanja socijalnozastitne funkcije vjerskih zajednica na prostoru Bosne i
Hercegovine u proslosti ali i danas. Clanak se zavriava porukom da je oblast socijalnog
aktivizma 1 karitativnog rada vjerskih zajednica podrucje boljeg medureligijskog i medu-

nacionalnog razumijevanja i saradnje u Bosni i Hercegovini.

Kljuéne rijeci: humanitarni rad; religijske zajednice; socijalna ucenja religija

1. UVOD

Religija je oduvijek imala uticaj na organizaciju zivota ljudi, a pitanja odnosa prema
¢ovjeku, njegovim pravima, humanizmu i solidarnosti ¢inila su osnovu svakog
religijskog ucenja. Religijske doktrine su u svojim osnovama prozete paradigmom

pomaganja i milosrda prema socijalno ugrozenima. Po svojoj prirodi religije u fokusu
imaju eticka pitanja, pa njihova povezanost sa praksom humanitarnog rada se namece
sama od sebe. Kako Dirkem (1982) navodi, religije su neraskidivi dio drustva dijele¢i
njegovu sudbinu i uticu¢i na njega.

IshodiSte humanitarnog i dobrovoljnog rada religijskih zajednica se nalazi u
vjerskim u€enjima, a materijalizuje se kroz pruzanje neposredne podrSke putem
obaveza vjernika i institucionalnim djelovanjem vjerskih institucija. Prema Lakicevi¢
(1991: 113), vjerske zajednice su po ovom pitanju napravile jasnu distinkciju izmedu
obaveza i odgovornosti vjernika i crkve na nacin da je ,,duznost vjernika da Cini akte
milosrda, a crkva da pokrece socijalne akcije 1 neke od njih sama realizuje®.

Praksa dobrovoljnog i humanitarnog rada vjerskih zajednica se ostvaruje kroz
neposredno angazovanje i provodenje konkretnih akcija pomoci, propovijedanjem
(zagovaranjem potrebe pomaganja) i organizovanjem rada karitativnih humanitarnih
organizacija i udruzenja. Putem humanitarnih aktivnosti vjerske zajednice ostvaruju
svoj vjerski uticaj na sekularno tkivo drustva, kulturu, tradiciju, moral, idejne i
drustvene vrijednosti.

Na tlu Bosne i Hercegovine djeluje vise religijskih konfesija ali tri, islamska,
pravoslavna, katolicka su najmnogobrojnije, i samim tim imaju najve¢i uticaj na
praksu humanitarnog rada. Osim ispunjavanja vjerskih ciljeva, znacaj ovih vjerskih
zajednica proizilazi iz ¢injenice da su one na ovim prostorima historijski dovele do
nacionalne izdiferenciranosti stanovniStva, tako da pripadnost religijskoj zajednici
¢ini jednu od najbitnijih identitetskih odredenja stanovnika Bosne i Hercegovine.
Naime, ogromna vec¢ina Bosnjaka su pripadnici islamske vjeroispovijesti, Srbi su
pretezno pravoslavci, a Hrvati su dominantno katolici.!" Takode, za razumijevanje
djelovanja religijskih zajednica i njihovog uticaja na zivot ljudi u Bosni i Hercegovini
neophodno je imati u vidu da su sve tri pomenute religijske zajednice povezane i
sastavni su dio $ireg vjerskog organizovanja muslimana, pravoslavaca i katolika u
svijetu. Na taj nacin, putem religijskog uticaja u Bosni i Hercegovini je ostvarena
veza sa tradicijima, obiCajima, kulturama i moralnim svjetonazorima drugih zajednica
u svijetu u kojima je isto tako dominantna islamska, pravoslavna i katolicka religija.
Samim tim praktikovanje humanitarnog rada vjerskih zajednica treba posmatrati kao

1. Prvizvanicni popis stanovniStva na podrucju Bosne 1 Hercegovine je proveden 1879. godine od strane austrou-
garske okupacione vlasti. Prema istom, na podrucju Bosne i Hercegovine je zZivjelo 42,83% pripadnika pravo-
slavne vjere, 38,72% pripadnika islamske vjeroispovijesti i 18,14% pripadnika katolicke vjerospovijesti.
Vremenom se taj odnos mijenjao, da bi 1991. godine bilo 43,48% muslimana, 31,21% pravoslavaca i 17,38%
katolika, a 2013. godine taj udio je iznosio: 50,70% muslimana, 30,75% pravoslavaca i 15,19% katolika (Mari¢
1966; Agencija za statistiku BiH 2019).

dio nastojanja da religija zadrzi svoj uticaj i da se dublje inkorporira u drustveno tkivo
Bosne i Hercegovine.

2. SOCIJALNA UCENJA KAO ISHODISTA
HUMANITARNOG RADA VJERSKIH ZAJEDNICA

Socijalno ucenje je sastavni dio svih religija i ono potice iz sadrzaja svetih spisa
(Biblija, Kur’an), prakse i tumacenja teoloskih mislilaca.> Socijalno ucenje je sastavni
dio teolosko-filozofskih promisljanja o klju¢nim drustvenim i Zivotnim pitanjima
zajednice. Ono podrazumijeva trazenje odgovora na pitanja ostvarivanja ljudskih
prava, humanizma, solidarnosti i milosrda, kao i odgovora na egzistencijalne potrebe
i stanja socijalne ugroZenosti ljudi. U operativnom smislu, socijalno ucenje religijskih
zajednica tiCe se ostvarivanje ideja jednakosti i solidarnosti, te nacina organizovanja
i neposrednog pruzanja pomo¢i onima kojima je ona potrebna. Socijalno ucenje kao
ishodiste humanitarnog djelovanja vjerskih zajednica ¢ine tri klju¢ne komponente, a
to su: jednakost svih i svakog, solidarnost i praksa (tradicija) pruzanja i organizovanja
neposredne pomoci.

Ideja jednakosti svih i svakog ¢ini okosnicu ostvarivanja vjerske i socijalne pravde.
Svi ljudi su jednaki pred zakonom postulat je savremene drzave, a stav da su svi ljudi
jednaki pred Bogom zastupaju gotovo sve religije svijeta. Medutim, ta jednakost se
ne ostvaruje u praksi, posebno ne ona materijalna. Nastojeci da se adekvatno postave
prema problemu siromastva i pitanju drustvene nejednakosti religijske zajednice su
imale razlicite pristupe kroz istoriju.

Odnos prema siromastvu i bogastvu je polje gdje se najsnaznije materijalizuje
socijalna osjetljivost religijskih konfesija prema principu jednakosti. Razlog tome
nalazi se u ¢injenici da je nastanak religija svojevrsni odgovor na postojanje si-
romastva u drustvu i socijalnih nejednakosti koje ga uzrokuju. Svete knjige u svojim
stavovima o siromastvu i bogastvu opravdavaju postojanje socijalne stratifikacije, s
tim da se u nekim religijama siromastvo izdize na nivo vrline, a bogastvu se daju
negativne konotacije. Gotovo u pravilu, religije su na strani ugnjetenih i siromasnih,
pa je odnos prema siromasnima, kod vecine religija, postao putokaz i mjera is-

2. Pored izvornog ucenja koje je sadrzano u Bibliji, posebno u Novom zavjetu, na socijalnu orijentaciju hris¢a-
nskog ucenja uticala su ucenja mislilaca kao §to su Augustin (354-430) i ne$to kasnije Toma Akvinski
(1225-1274), te pravoslavni Rastko Nemanji¢ — Sveti Sava (1175-1236). Islamski mislioci, a posebno Ibn Sina
— Aviccena (980-1037), Ibn Rusd — Averroes (1126-1198) i Ibn Haldun (1332-1406) svojim su doprinosima
razjasnili mnoga uéenja Kur’ana vezano za ulogu religije, filozofije i socijalnog ucenja sa konkretnim drustve-
nim razvojem. Detaljnije pogledati filozofske hrestomatije, tom II i tom XII, Matice Hrvatske (1983).

punjavanja vjerskih i moralnih duznosti. Moze se re¢i da eticka ucenja i moralni
stavovi o siromasnima, njihovom mjestu u drustvu, ¢ine osnovu socijalnog djelovanja
vjerskih zajednica.

Dok pojedine religije vremenom modifikuju svoje dogme u pravcu prihvatanja
socijalne diferenciranosti druStva, druge nastoje pitanje socijalne jednakosti tumaciti
u skladu sa izvornim postavkama svoje vjere. Tako je Katolicka crkva krajem de-
vetnaestog vijeka redefinisala svoj odnos prema pojmu jednakosti u drustvu na nacin
da je opsteprisutnu nejednakost nastojala interpretirati i opravdavati. Papa Leon XIII
(1891, prema Valkovi¢ 1991) je u encikliki Rerum novarum stao u odbranu druStvene
nejednakosti ustvrdivsi da ju je nemoguce ukinuti jer ona proizilazi iz prirode
ljudskog bi¢a. Naime, nemaju svi iste umne sposobnosti, radne navike, zdravlje i
fizicku snagu. Sa druge strane, protagonisti juznoamerickog katolickog pokreta
teologije oslobodenja smatraju da je nejednakost neprirodna pojava protiv koje se
treba boriti, a Crkva treba da bude na celu te borbe (Boff 1983).

Druga komponenta vjerskih ucenja koja usmjerava religijske zajednice prema
polju humanitarnog djelovanja jeste pitanje solidarnosti, odnosno, potreba me-
dusobnog pomaganja, davanja i milosrda. Sve religijske zajednice zagovaraju
pomaganje siromasnima i onima kojima je pomoc¢ potrebna. S jedne strane, to se ¢ini
da se ojaca moralni potencijal sljedbenika — ¢lanova zajednice, a s druge strane da se
iskaze posebna socijalna osjetljivost religijskog uc¢enja sto moze pogodovati Sirenju
uticaja vlastite vjerske zajednica na ukupno drustvo. Socijalnim uc¢enjem se naglasava
priroda dobrovoljnosti i milosrda koje je u svim religijskim konfesijama zasnovano
na potrebi da se hrane gladni, da se poje Zedni, da se odijevaju nagi, da se ugoste
stranci, da se posjecuju bolesni, da se utjeSe nesretni i da se pomogne zato¢enim
(Cvitkovi¢ 2007).

Prema hris¢anskom ucenju medusobna solidarnost i pomaganje siromasnima
postaju osnovno obiljezje religijskog zivota, pa kao takvo i obaveza svakog vjernika.
Model milosrda se ¢esto svodi na potrebu pomaganja unutar vlastite uze zajednice,
ali kao nacelo ono je podignuto na nivo univerzalnosti postupanja u ¢itavom drustvu.
Po misljenju teologa svaka osoba je obavezna da daje milosrdne darove, ¢ak i onaj
kome je potrebna pomo¢. Upravo ta Cinjenica je omogucila vjerskim institucijama
da kroz istoriju budu prihvacene kao ¢inioci mreze subjekata koji pomazu ljudima.
lako iskljucivo dobrovoljan ¢in, davanje milostinje potaknuto je razli¢itim motivima.
Kako navodi Cvitkovi¢ (2007: 149) oni se krecu ,,0d pokusaja spasavanja od smrti
(Talmud), preko Zelje za stvaranjem ekonomske jednakosti (Novi zavjet) i da se
,»umili“ Allahu (Kur’an), do iskazivanja ljubavi prema bliznjima“. Akt milosrda je

dobrovoljan, $to znaci da je to mehanizam stvaranja svjesnosti kod onoga koji ima
(bogatih) o potrebi pomaganja siromasnima, a solidarnost i proizilazi iz potrebe
medusobnog pomaganja u situacijama kada covjek ne moze sam da se nosi sa
zivotnim neprilikama. Takav stav u hri§¢anstvu dao je osnovu za razvijanje prvih
organizovanih akcija unutar crkve, usmjerenim na pruzanje pomoci ranjivim i so-
cijalno marginalizovanim grupama stanovnistva.

Osnova uc¢enja koje je poticalo muslimansku zajednicu na humanitarne aktivnosti
i djelovanje prema socijalno ugrozenim c¢lanovima se nalazi u islamskom pravu
(Serijat). Pravne norme kojima su uredivani odnosi u drustvu zasnovane su na ucenju
iz Kur’ana o Alahovoj naredbi o neophodnosti ¢injenja pravednosti, dobro€instva,
materijalnog pomaganja i zabrani ,,bestidnih djela, nevaljaStine i mrznje* (Odredba
XVIIL, 990 Kur’an). Kur’an propisuje opstu obavezu na milosrde koje je namjenjeno
isklju¢ivo siroma$nima. U Odredbi II, 172 se navodi: ,,Pobozan je onaj ... koji iz
ljubavi prema Bogu daje od svog imanja svojim bliznjima, sirotim, ubogima,
putnicima i onima koji prose milostinju® (prema Bobanovi¢ 2005: 118). Sadaka
takvo postaje orijentir ispunjavanja obaveza vjernika prema religijskoj zajednici kojoj
pripada. Kljuéno u ovoj vrsti pomo¢i jeste njena dobrovoljnost, odnosno iskazivanju
zelje da se pomogne onima kojima je pomo¢ potrebna bez ocekivanja bilo kakve
protuusluge. Mehanizam sadake, osim $to pomaze socijalno najugrozenije kategorije
drustva, utice i na preraspodjelu bogastva kako se ono ne bi nagomilovalo u rukama
manjine, $to predstavlja prakti¢ni vid ostvarivanja principa solidarnosti u zajednici
(Beni¢ 2017).

Tre¢a komponenta odnosi se na praksu odnosno tradiciju pruzanja i organizovanja
neposredne pomoci. Ona je direktno vezana za pitanje odgovornosti organizovanja i
institucionalnog djelovanja vjerskih zajednica u ostvarivanju obaveze milosrda. Zbog
uticaja koje imaju na stanovni$tvo, a time i na kreiranje druStvenih odnosa, vjerske
zajednice nisu mogle biti amnestirane od odgovornosti organizovanja neposredne
pomo¢i stanovniStvu kada se nade u stanju socijalne potrebe, a posebno prema
socijalno osjetljivim grupama. U tom kontekstu treba razlikovati dva pristupa prema
pitanjima odgovornosti vjerskih zajednica za pruzanja socijalne podrske gradanima.

Prvi pristup, kakav se moze susresti kod pravoslavne zajednice, zasniva se na
stavu da su pitanja socijalne sigurnosti isklju¢ivo odgovornost drzave i njenih
institucija, a vjerske institucije su pojavljuju na nivou pruzanja hitne socijalne pomoci
zasnovane na karitativnom modelu. Ovaj pristup proizilazi iz stava da su odgovor-
nosti svjetovne i vjerske vlasti striktno podijeljene. Prema istom, odgovornost za

socijalna pitanja prevashodno pripada drzavi i njenim institucijama, dok su vjerske
institucije tu radi propagiranja vjere i zadovoljavanja vjerskih potreba, $to u konacnici
dovodi do veoma male prisutnosti vjerskih zajednica u javnim sistemima socijalne
zastite. Crkva je tu da potice vjernike na ¢injenje djela milosrda i pokrece pojedinacne
socijalne akcije. Ona djeluje na nivou opsteg i pojedinacnog, a njen rad se prepoznaje
kao propovijedanje i provodenje ¢ina milosrda kao vjernikove duznosti prema
¢ovjeku i Bogu. U tom kontekstu, Srpska pravoslavna crkva®*, kao najzastupljeniji i
jedini organizacioni oblik pravoslavlja prisutan u Bosni i Hercegovini, nije se bavila
institucionalnim organizovanjem socijalnih aktivnosti kao sto je to ¢inila Katolicka
crkva. Ve¢inu aktivnosti vezanih za humanitarni rad Crkva je provodila kroz redovno
djelovanje crkvenih opstina (parohija) i njihovih svestenika (paroha). Takav pristup
Srpska pravoslavna crkva je zadrzala tokom ¢itavog svog prisustva na tlu Bosne i
Hercegovine.

Drugi pristup se odnosi na tendenciju aktivnije participacije vjerskih zajednica u
zivotu drustva, Sto je prisutno kod Katolicke crkve i Islamske zajednice. Politicki
aktivnije vjerske zajednice posezu za izgradnjom vlastitog institucionalnog okvira
djelovanja u oblasti socijalne pomoci. Ovaj pristup se prepoznaje kroz izgradnju
institucionalne strukture ili pak kroz podizanja humanitarnog djelovanja na nivo
vjerske obaveze.

Prema Lakicevicu (1991: 113), Katolicka crkva je zagovarala teoriju da ,,pravo
na politicku vlast pripada onome ko pruza zastitu stanovnistvu, pa se samim tim
vidjela kao moguci nositelj svjetovne vlasti. Naklonost Katolicke crkve prema vrSenju
svjetovne vlasti uticala je na odluke da se unutar Crkve razvija institucionalni pristup
provodenja socijalnih programa. Smatrajuci se pozvanom da preuzme odgovornost
za obezbjedivanje socijalne podrske ljudima u stanju socijalne potrebe, Katolicka
crkva je viSe od ostalih religijskih zajednica izgradivala institucionalne i or-
ganizacione kapacitete za pruzanje neposredne pomoc¢i. U tom smislu, Katolicka
crkva je izmedu dva svjetska rata pokrenula niz socijalnih programa. Istaknutiji
programi ovog tipa su bili program Kruha Svetog Ante, nastao kao incijativa
franjevaca i program Caritasa, institucionalno naslonjen na postojecu infrastrukturu
Katolicke Crkve.

3. Zarazliku od Kataolicke crkve koja ima jedinstvenu strukturu zasnovanu na vrhovnoj religijskoj vlasti Vati-
kana, Pravoslavna crkva je organizovana na principu samostalnosti (autokefalnost), najces¢e povezana uz neki
narod ili drzavu, i sabornost (univerzalnost). Tako postoje, pored Srpske pravoslavne crkve, Makedonska
pravoslavna crkva, Ruska pravoslavna crkva, Bugarska pravoslavna crkva i dr. Srpska pravoslavna crkva na
tlu Bosne i Hercegovine djeluje kroz Cetiri eparhija i jedne mitropolije (mitropolija Dabrobosanska, eparhija
Banjalucka, eparhija Bihacko-Petrovacka, eparhija Zahumsko-Hercegovacka i eparhija Zvorni¢ko-Tuzlanska)
koje se od 1921. godine nalaze u sastavu jedinstvene Srpske pravoslavne crkve.

Znacaj participacije religijske zajednice u svjetovnoj sferi socijalne pomo¢i u
islamskoj zajednici najzornije se prepoznaje kod definisanja placanja poreza od strane
bogatih (zekat), koji predstavlja obavezu pomaganja siromasnih kroz porez za
karitativne svrhe. Ova obaveza se odnosi na svakog punoljetnog imué¢nog muslimana,
koji raspolaze imovinom iznad nuznog minimuma (nisab), da dio svojih dobara ustupi
za potrebe siromasnih. Obaveza zekata ¢ini jednu od pet osnovnih duznosti islama
koje svaki musliman treba da ispunjava tokom svog zivota.* Kako navodi Vuko
Pavicevi¢ (1980: 294), zekat predstavlja izraz brige islamske zajednice za ostvarivanje
principa jednakosti, odnosno, ,,drustveno-moralnu reakciju na socijalne razlike medu
ljudima, na polarizaciju bogati — siromasni‘.

3. DRUSTVENO-ISTORIJSKI KONTEKST HUMANITARNOG
RADA VJERSKIH ZAJEDNICA

Ne ulaze¢i u razmatranje etnogeneze naroda na ovim prostorima, nesporna je
¢injenica da je stanovniStvo, koje je krajem Sestog i pocetkom sedmog vijeka zivjelo
na prostoru danasnje Bosne i Hercegovine, praktikovalo politeizam slavenskog tipa.
Vezanost za prirodu i vjerovanje da njihova sudbina zavisi od porirodnih pojava
uticalo je da tadasnje stanovniStvo tesko prihvati novu religiju (hriS¢anstvo) koja se
zasnivala na monoteistickim principima. Upravo zbog toga, proces pokrstavanja je
iSao dosta sporo.* Velika sizma 1054. godine, koja je podijelila do tada jedinstvenu
hris§¢ansku crkvu na zapadnu (katoli¢ku) sa sjediStem u Rimu (Vatikanu) i istocnu
(pravoslavnu) sa sjediStem u Carigradu, otvorila je nove pravce uticaja na religijski
zivot stanovnika u Bosni i Hercegovini.

Kao rezultat otpora procesu pokrstavanja sredinom desetog vijeka pojavila se
autohtona Crkva bosanska koja je svoju osnovu crpila iz starog slavenskog paganskog
praktikovanja vjere i hris¢anskih dogmi. Crkva bosanska nije priznavala autoritet i

4. Osnov islama Cine pet temeljnih obaveza (stubovi islama) koje treba svaki musliman da ispunjava tokom svog
Zivota, a to su: usvajanje i ispovjedanje kljuéne teoloske postavke islama (vjera — prvi stub islama); praktiko-
vanje/manifestovanje vjere (molitva — drugi stub islama); uzdrzavanje od hrane, vode, duvana i tjelesnih
uzivanja tokom mjeseca ramazana (post — treci stub islama); obaveza pomaganja siromasnima (zekat — Cetvrti
stub islama) i da se bar jednom u svom Zivotu posjeti islamsko svetiliste Cabu u Meki (hadziluk — peti stub
islama) (Pavicevi¢ 1980: 289).

5. Prvi veliki prodor hris¢anstva medu slavenskim plemenima desio se za vrijeme cara Iraklija (610-641) na
podrugju dalmatinskih gradova. Drugi prodor zapoceo je sa djelovanjem braée Cirila i Metodija koje je po
pozivu srpskog kneza Rastislava poslao vizantijski car Mihajlo 111 (842-867) i vizantijski patrijah Fotije 867.
godine kako bi §irili hri§¢anstvo i pismenost medu Slavenima (Jovanovié¢, 2013).

vrhovnu vlast rimskog Pape. Imala je posebnu organizacionu strukturu i svoje obrede.
Nije se rukovodila konvencionalnim hris¢anskim dogmama ve¢ je stavljala u prioritet
svog naudavanja ostvarivanje sklada prirode i ¢ovjeka (Sidak 1977). U tom kontekstu
sasvim je razumljivo da su sljedbenici ove religije imali drugacije svjetonazore. Za
njih je siromastvo bilo vrlina, a bogastvo je bilo prezreno. Isto tako, vrlina je bila
i skromnost, a nejednakost je smatrana neprirodnim stanjem zajednice. Princip
solidarnosti se zasnivao na prirodnoj povezanosti clanova zajednice gdje uslovi zivota
i zajednicki problemi diktiraju potrebu medusobnog pomaganja.

Zbog svog stava prema hris¢anskim dogmama i nepostivanja vrhovne vlasti
rimskog Pape, bogumilska crkva je od strane Vatikana proglasena ,,herezom koju
treba unistiti“. Vatikan nastoji na ovom prostoru uspostaviti svoju infrastrukturu i
Salje pripadnike franjevackog reda koji su poceli dolaziti u Bosnu jo$ u trinaestom
vijeku. Djelovanje franjevaca odvija se do pada srednjovjekovne Bosne kao i tokom
osmanske vladavine, a djelovanje Katolicke crkve u punom kapacitetu zapocinje tek
krajem devetnaestog vijeka uspostavom dijeceze pod austrougarskom vlasti. Tada je
ustanovljen i pravni okvir za stvaranje i rad nacionalnih kulturnih, vjersko-prosvjetnih
1 karitativnih drustava (OrSoli¢ 2014).

Osnovni ideal franjevaca je zivot u siromastvu i zivot po jevandelju, §to
podrazumijeva li¢na odricanja i pomaganje ljudima u potrebi. Veoma brzo rad
franjevaca se proSiruje sa Cisto misionarske zadace i pokrStavanja na druge sfere
zivota, a ponajprije na socijalnu, kulturnu i privrednu. Oni su se bavili po-
ljoprivredom, zanatstvom, prosvjetiteljskim i humanitarnim radom. Franjevci su
otvarali prve Skole, hospicije, prihvatilista i sirotiSta. Posebno se isti¢e njihov rad na
polju socijalnog zbrinjavanja besku¢nika.

Promjene koje su usljedile u socijalnom tkivu evropskih drustva krajem
devetnaestog vijeka, a bile su rezultat modernizacije, industrijalizacije, proizvodnje
za trziSte i sve jacih zahtjeva radnika za ostvarivanje svojih prava, zahtjevale su
redefinisanje tradicionalnih hriS¢anskih dogmi. Prvi dokument koji propituje
dotadasnje nedodirljive hriS¢anske dogme bila je enciklika O novim stvarima (,,Re-
rum novarum*) pape Lava XIII iz 1891. godine u kojoj se po prvi put postavlja pitanje
socijalnog polozaja radnika i odnosa Crkve prema istom. To je bio pokusaj us-
postavljanja balansa izmedu obaveza i medusobnih odnosa radnika i poslodavaca u
procesu proizvodnje na nacin kako je to vidjela Crkva. U tom dokumentu Crkva
opravdava postojanje privatne svojine, proglasava rad kao sredstvo ostvarivanja cilja
ovozemaljskog Zivota i velia njegov znacaj za razvoj drustva. NaglaSava se vaznost
i potreba poboljsanja aktuelnog polozaja radnika i poziva na zajednicko djelovanje

vlasnika fabrika i radnika na uspostavljanju socijalno pravednijih odnosa. Drzava se
poziva na vece uklju¢ivanje u regulisanje socijalnih pitanja, donoSenje drzavnih
socijalnih mjera i socijalnog zakonodavstva. Istovremeno, Crkva se protivi i
energi¢no odbacuje radikalne stavove socijalistickih pokreta tog doba o ukidanju
privatne svojine, kapitalizma i kapitalistickih odnosa u drustvu (Kr$¢anska sadasnjost
1991).

Reformski procesi u Katolickoj crkvi nastavljeni su i tokom burnog dvadesetog
vijeka. Svjetski ratovi, Sirenje socijalizma, globalna kriza, demografska eksplozija,
nauc¢no-tehnoloska dostignuca i Sirenje novih moralnih vrijednosti primorali su
Katolicku crkvu na daljnja preispitivanja svojih socijalnih u¢enja. Do kulminacije je
doslo na Drugom vatikanskom koncilu 1963. godine, kada je Papa Ivan XXIII (tzv.
Crveni papa) doveo u pitanje do tada konzervativnu politiku Svete stolice prema
savremenim deSavanjima u svijetu. Na polju socijalnih pitanja od velike vaznosti su
bila nova tumacenja polozaja covjeka u drustvu iz ¢ega su proizasli novi vazni
socijalni principi katolickog naukovanja, a to su: solidarnost i supsidijarnost, opste
dobro, pravda, participacija te ,,preferencijalna opcija za siromasne® (Kr$¢anska
sadasnjost 1986; Valkovi¢ 1993).

Uslovi u kojima je djelovala Srpska pravoslavna crkva nisu joj bili naklonjeni®.
Osmanska vlast, a potom Austro-Ugarska, nisu davale prostor Sirenju uticaja Srpske
pravoslavne crkve. Crkva gotovo da je istisnuta iz javnog zivota $to ju je usmjerilo
ka djelovanju prema porodici i porodicnom Zzivotu. Zato se Crkva okrece veli¢anju
porodicnih vrijednosti i cuvanju etnickog i religijskog identiteta kao odgovor na stanje
u kome se nasla.

Zbog siromastva i politicke nemo¢i Srpska pravoslavna crkva je bila usmjerena
na podrzavanje patriahalno-zemljoradnicke kulture, koja je funkcionisala na bazi
rodacke i komsijske solidarnosti — mobe” (Zegarac 1999: 59). Stalne prijetnje od
suspenzije etnickog i religijskog identiteta prisilie su pravoslavni zivalj na po-
luilegalan nacin provodenja vjerskih obreda. U tom kontekstu je potrebno posmatrati
ijedinstvenu kulturalnu pojavu unutar pravoslavnih zajednica na ovim prostorima, a
to su srpske porodi¢ne slave koje pored oCuvanja nacionalnog, kulturnog i vjerskog

6.  Iako je u Osmanskom Carstvu uspostavljen sistem religijskog pluralizma (milestski sistem) kojim je bilo
zagarantovano institucionalno iskazivanje i okupljanje pripadnika drugih vjera, na polju javnog zivota sloboda
vjeroispovijesti je bila pod stalnim pritiskom procesa islamizacije.

7. Pod mobama se podrazumijeva tradicijski obi¢aj uzajamne pomoc¢i suseljana pri ve¢im poslovima koje treba
zavrs$iti u jednome mahu ili u Sto kra¢em roku (gradnja kuce, kosnja, zetva, vrsidba, berba ...). Ovaj vid orga-
nizovanja i medusobnog pomaganja je imao veliku istorijsku ulogu u odrzavanju solidarizma na prostoru Bosne
i Hercegovine.

identiteta imaju ulogu i u razvijanju ideje solidarizma i socijalnog djelovanja. U
socijalnom smislu postojanje porodi¢nih slava usmjereno je na jacanje porodicne
solidarnosti i razvijanje mehanizama medusobne pomo¢i njenih ¢lanova.

Islam se pojavio na podrucju Bosne i Hercegovine sredinom petnaestog vijeka
kao sastavni dio ratnih osvajanja i ekspanzije Osmanskog Carstva. Sa novom vjerom
dosle su nove vrijednosti, novi zZivotni stilovi i nove navike. Domicilno stanovnistva
iz temelja mijenja organizaciju zivota u zajednici, porodi¢ne odnose i licne Zivotne
navike. Kao i ostale monoteisticke religije, islam je zasnovan na poistovjecivanju
svjetovnog i duhovnog u svakodnevnom zivotu. On je eksplicite propagirao jedinstvo
vjere i svjetovne vlasti koja se otjeotvoruje u vrhovnom autoritetu — Bogu (4lahu), a
sultan kao neprikosnoveni svjetovni poglavar ima znacaj onoga koji u prakti¢nom
smislu vrsi sveopstu vlast nad podanicima. Duznost je svakog svjetovnog nosioca
vlasti da vlada u skladu sa Alahovim zakonima koji su utemeljeni na moralnim
nacelima islamskog ucenja. Upravo zbog te Cinjenice uticaj islama je bio tako veliki
i dugovjecan. Proslo je dosta vremena kako bi taj uticaj poceo blijediti. Uporedo sa
slabljenjem Osmanskog Carstva smanjivao se uticaj Serijatskog prava. Dolaskom
Austro-Ugarske u drugoj polovici devetnaestog vijeka na ovim prostorima jaca
gradansko zakonodavstvo utemeljeno na vladavini privatnog kapitala i zapa-
dnoevropskim tradicijama. U oblastima socijalne politike to je znacilo uspostavljanje
zakonom utemeljenih socijalnih prava. Medutim taj proces je iSao dosta sporo tako
da su tradicijski oblici dobrovoljne uzajamne pomoci i dalje ostali dominantan model
humanitarnog rada u Bosni i Hercegovini.

4. PRAKSE HUMANITARNOG RADA RELIGIJSKIH ZAJEDNICA

Najveci doprinos vjerskih zajednica razvoju humanitarnog rada zabiljezen je u
periodima kriza kada se od njih i ocekivalo da djeluju u konkretnim situacijama. Zbog
prirode ucenja koja su propagirali vjerske zajednice su provodile razne aktivnosti
kojima je bio cilj pomaganje licima u stanju socijalne potrebe. Svoje povremene
milosrdne akcije pretvarale su u permanentne aktivnosti humanitarnih organizacija
koje su nasle svoje mjesto u drustvu tamo gdje drzava iz razlicitih razloga nije
uspostavila sistemska rjeSenja. Dok nisu poceli djelovati drzavni sistemi socijalne
sigurnosti dobrovoljni rad humanitarnih vjerskih organizacija je bio jedini oblik
pomo¢i na koji se moglo racunati u kriznim situacijama. Intezitet angazmana vjerskih
humanitarnih organizacija je zavisio i od poloZzaja vjerskih zajednica u drustvu. Period
od 1945. do 1990. godine, doba socijalizma, karakteriSe radikalna odvojenost crkve

i drzave. Religioznost je bila potisnuta u sferu privatnosti, a javno angazovanje
vjerskih zajednica bila je svedena iskljucivo na obavljanje religijskih poslova. Takva
situacija nije podrazumijevala sistemski legitimsan javni humanitarni rad vjerskih
zajednica. Bila im je uskrac¢ena drzavna podrska koju su imali u periodu Kraljevine
Jugoslavije. Istovremeno, preduzimane su politicke aktivnosti da se stanovnistvo
ideoloski udalji od vjere i crkve. Religijske zajednice su svoj humanitarni rad svele
na veoma uzak krug aktivnosti, i to iskljucivo prema malom broju stanovnistva koje
drzava nije u dovoljnoj mjeri prepoznala sa aspekta stanja socijalne potrebe, obicno
pripadnicima vlastite etnicke zajednice. Prema rije¢ima Lakicevica (1991: 111),
milosrdne ak-tivnosti religijskih zajednica koje su se tokom istorije nalazile na
podru¢ju bivse Jugoslavije bile su, i to u minimalnom obimu, vezane za
»organizovanje pojedinacnih socijalnih akcija prikupljanja materijalnih sredstava za
siromasne, organizovanje javnih kuhinja za socijalno ugrozena lica, organizovanje
prihvatiliSta za besku¢nike, domova za starija lica i djecu bez roditeljskog staranja,
organizovanje usluga kuéne njege za bolesne i lica sa invaliditetom i dr*.

Historijski gledano, osnivanje vjerskih humanitarnih organizacija je pratilo vjersko-
-nacionalnu izdiferenciranost stanovnistva, ali njihov rad na terenu se nije ograni¢avao
isklju¢ivo na pripadnike vlastite konfesije. U periodu od kraja devetnaestog vijeka pa
do danas na podrucju Bosne i Hercegovine, sa povremenim prekidima, djelovalo je
nekoliko vjerskih humanitarnih organizacija. Tako su biskupije Katolicke crkve u Bosni
i Hercegovini formirale mrezu Caritasa, Srpska pravoslavna crkva neposredno je
podrzavala rad Dobrotvora i osnivaé je fondacije Covekoljublje, Islamska zajednica
stoji iza rada Merhameta, a Zidovska zajednica Bosne i Hercegovine je osnivad
humanitarnog udruzenja La Benevolencija. Rad ovih organizacija je prepoznat kao
sastavni dio Sire drustvene mreze ¢ine¢i, zajedno sa javnim sistemom socijalne zastite,
jedinstvenu oblast drustvene podrske socijalno osjetljivim grupama gradana.

Nastali iz potrebe da se objedine sve humanitarne aktivnosti, programi socijalne
podrske Katolicke crkve su najorganizovanije i najaktivnije karitativne aktivnosti u
Bosni i Hercegovini . Posebno su aktivni na polju brige o siromaSnima, starim
osobama, bolesnima i unesre¢enima nakon prirodnih nepogoda. Pored Caritasa, u
okviru Katolicke crkve na tlu Bosne i Hercegovine djelovale su organizacije Sestre
milosrdnice, Klanjateljice krvi Kristove, Kceri bozZije ljubavi i Sluzavke malog Isusa.
Sve one su imale prevshodno karitativni karakter i bile usmjerene prema pruzanju
pomoc¢i siroma$nima i bolesnima te vaspitanju djece i mladih (Basi¢ 2022).

Srpska pravoslavna crkva je imala povlasten polozaj u Kraljevini Jugoslaviji pa
je to iskoristila da svoj humanitarni rad podvede pod poluinstitucionalni oblik drzav-

ne pomo¢i. Njen dobrotvorni rad se ogledao u pruzanju aktivne podrske radu
humanitarnih organizacija Dobrotvor (osnovan 1911) i Kolo srpskih sestara
(osnovano 1906). U tom periodu Srpska pravoslavna crkva je bila posebno an-
gazovana u borbi protiv alkoholizma kao jednog od najprisutnijih socijalnih problema
u drustvu. Posredstvom udruzenja Pobratimstvo Crkva je u meduratnom periodu
provodila preventivne programe i programe odvikavanja od alkohola, a prema Basi¢
(2022: 91), putem Srpske dobrotvorne zadruge (osnovane 1925) podrzala je osnivanje
Prvog srpskog djecijeg zabavista, kao 1 programe novcane pomoc¢i siromasnim
dacima, starima 1 bolesnima.

Neposredan humanitarni angazman Srpska pravoslavna crkva praktikuje jos od
perioda svog osnivanja. Naime, Sveti Sava je uveo praksu organizovanog milosrdnog
rada u dva najznacajnija srednjovjekovna srpska manastira — Studenici i Hilandaru.
On je pitanja socijalnog zbrinjavanja i ostvarivanja socijalne pravde unio u prvo
pisano pravilo ponasanja vjernika, Nomokanon — Zakonopravilo.

Razvoju humanitarnog rada Srpske pravoslavne crkve je doprinijela i praksa
periodi¢nih obilazaka vjernika u njihovim domovima (veliko i malo osvecenje
vodice). Ovaj obred, pored religijskog znacenja, ima svoju socijalnu funkciju. Naime,
prilikom ,,bacanja vodice”, odnosno, obilaska kuca, svestenik se upoznaje sa
socijalnim stanjem svojih parohijana. Porodice koje su u stanju socijalne potrebe time
budu prepoznate, a svestenik sa svojim parohijanima organizuje neposrednu pomo¢
koja moze biti nov€ana ili materijalna. Ovaj mehanizam cesto je koriSten u
vremenima kriza kada nisu postojali drzavni sistemi podrske.

Na razvoj humanitarnog rada u muslimanskoj zajednici presudan uticaj imao je
razraden mehanizam pomoc¢i siromasnima kroz ispunjavanje vjerskih obaveza —
davanja zekata, sadake, dijeljenje kurbana i zavjeStanje zaduzbina (vakufi). Zbog
svoje koncepcije vladanja i organske veze sa svjetovnom vlasti Serijatski mehanizmi
podrske siromaSnim gradanima postali su sastavni dio tradicije muslimanske
zajednice u Bosni i Hercegovini. lako je humanitarni rad u muslimanskoj zajednici
bio prisutan od samog dolaska osmanske vlasti, formiranjem Merhameta 1912.
godine uspostavlja se prvi institiucionalni oblik podrske. Djelovanje Merhameta do
1946. godine, kada je zabranjen od nove komunisticke vlasti, bilo je usmjereno na
sljedece aktivnosti: osnivanje sirotinjskog doma za starija lica, pruzanje materijalne
pomoc¢i neopskrbljenim i za rad nesposobnim licima, podrska u zaposljavanju sa
posebnim akcentom na zaposljavanje mladih. Prema Basi¢ (2022), prvi angazman
Merhamet je ostvario u gradu Sarajevu da bi se kasnije prosirio na cijelo podrucje
Bosne i Hercegovine, a svoje djelovanje je obogatio novim sadrzajima kao §to su

borba protiv alkoholizma i pomo¢ porodicama koje se nadu u stanju socijalne
ugrozenosti zbog prirodnih nesreca i ratnih stradanja. Posebno treba istaci znacaj
osnivanja zenske sekcije Merhameta 1930. godine, koja je imala za cilj opi-
smenjavanje 1 moralno vaspitanje muslimanki.

Nakon propasti socijalizma i uspostave nove vlasti 1991. dolazi do revitalizacije
znacaja i uloge religijskih zajednica u druStvenom tkivu Bosne i Hercegovine, ali to
vi$e nije podrazumijevalo isti ideoloski koncept zasnovan na potpunoj razdvojenosti
svjetovnog i religijskog. Naime, u skladu sa principima sekularne liberalne tradicije,
poslije tranzicije vlasti 1991. godine, u Bosni i Hercegovini je zadrzana in-
stitucionalna i1 funkcionalna odvojenost sfere drzavnog i vjerskog autoriteta uz
istovremenu prepoznatljivost vazne drustvene uloge vjerskih u ostvarivanju socijalne
pravde. Upravo zbog toga, oblast humanitarnog rada vjerskih zajednica dobija novu
razvojnu dinamiku. Humanitarni rad vjerskih zajednica postaje sastavnim dijelom
Sireg konteksta uspostave tzv. mjesovitog sistema socijalne zastite zasnovanog na
ravnopravnom uce$c¢u javnog (drzavnog), privatnog i nevladinog sektora (Lepir
2009).

Prema Zakonu o slobodi vjere i pravnom poloZzaju crkava i vjerskih zajednica u
Bosni 1 Hercegovini (Sluzbeni glasnik Bosne i Hercegovine, 5/04) definisano je da
crkve i vjerske zajednice ostvaruju svoj rad u oblasti kulture, prosvjetne, odgojno-
obrazovne, socijalne, zdravstvene, humanitarne djelatnosti, odrzavanje grobalja i
druge djelatnosti od interesa za gradane. Sve vjerske zajednice u BiH preko svoj-
ih humanitarnih drusStava imaju organizovane javne kuhinje za najsiromasnije
stanovnistvo, brinu se o starim i nemo¢nim, pruzaju medicinske i obrazovne usluge.
Uputstvom o provodenju zakona o slobodi vjere i pravnom polozaju crkava i vjerskih
zajednica (Sluzbeni glasnik Bosne i Hercegovine, 28/19) su blize regulisani kri-
terijumi za uceSce vjerskih zajednica u humanitarnom radu.

Danas su vjerske zajednice prisutne u svim sferama Zzivota ljudi u Bosni i
Hercegovini, a humanitarni rad vjerskih zajednica je prepoznat kao sastavni dio
ukupne brige druStva o socijalno ugrozenim. Religijske zajednice praktikuju
dobrovoljni i humanitarni rad u oblastima kulture, prosvjetne, vaspitno-obrazovne,
socijalne podrske i zdravstvene njege, a drzava je to prepoznala i unijela u zakone
koji reguliSu oblast socijalne podrske. Poseban znacaj vjerske zajednice su posvetile
zbrinjavanju izbjeglog i raseljenog stanovnisStva tokom rata devedesetih godina
proslog vijeka, gdje su putem inovativnih socijalnih usluga uspostavile standarde
postupanja, posebno u oblasti socijalne zastite i podrske izbjeglom i raseljenom
stanovnistvu.

5. ZAKLJUCAK

Religijske zajednice u Bosni i Hercegovini su u znacajnoj mjeri uticale na definisanje
ciljeva socijalnog razvoja i kreiranje socijalnih odnosa u drustvu. One su oblikovale
moralne vrijednosti, uticale na drustvena kretanja i prakse postupanja prema socijalno
osjetljivim kategorijama, te bile dio rjeSenja zivotnih problema ljudi. Propovijedi i
neposredne akcije koje su provodene, osim §to su direktno poticale na pruzanje
pomoci socijalno ugrozenima, oblikovale su javno mnijenje i time uticale na javne
(drzavne) politike socijalnog staranja. Jedno od kljucnih pitanja koje je zaokupljalo
religijske zajednice u proslosti bio je odnos prema siromastvu i duznosti milosrda, a
posebno u vremenima kada drzava nije bila konstituisana u svom punom obliku,
odnosno kada nisu bili razvijeni drzavni sistemi socijalne sigurnosti ili kada drzava
nije imala resurse da odgovori na narasle socijalne rizike.

Proizaslo iz svetih knjiga ucenje o fundamentalnom odnosu prema covjeku i
potrebi milosrda odredilo je karakter humanitarnog rada vjerskih zajednica u Bosni
i Hercegovini. S druge strane, taj rad se odvijao pod uticajem specifi¢nih istorijskih
1 drustveno-politickih okolnosti. Katolicka crkva je izgradila posebnu organizacionu
strukturu za pomo¢ ljudima u stanju socijalne potrebe zasnovanu na teznji da se sto
viSe ukljuci u svjetovnu mrezu socijalne podrSke te da se na taj nacin nametne kao
znacajan subjekt u rjeSavanju problema za koje je odgovorna drzava. Islamska
zajednica svoj humanitarni rad je provodila u skladu sa veoma detaljno razradenim
postavkama Serijatskog prava i obavezama bogatih da pomaZzu siromasne, S$to
proizlazi iz prirode u¢enja Kur’ana o jedinstvu svjetovne i religijske vlasti. Srpska
pravoslavna crkva se drzala iskljucivo vjerskog tumacenja obaveze svakog vjernika
da Cini akte milosrda, dok je crkva duzna da pomaze i pokrece opste socijalne akcije.

Treba naglasiti da su krize prouzrokovane ¢estim ratnim sukobima, nestabilnim
ekonomskim i socijalnim prilikama, opStom neizvjesnosti, bile plodno tlo za socijalni
angazman vjerskih zajednica. Bez njihovog djelovanja oblast socijalne brige i
socijalne pomoci zasigurno bi bila siromasnija, a gradani bi bili uskraceni za Siroku
lepezu razli¢itih oblika neposredne pomo¢i koji su u proslosti bile organizovani pod
okriljem samostana, medresa, manastira, parohija i vjerskih humanitarnih orga-
nizacija.

Aktuelni trenutak u kojem se stanovni$tvo Bosne i Hercegovine nalazi ne
iskljucuje potrebu veceg angazovanja vjerskih zajednica upravo na polju hu-
manitarnog rada i socijalne podrske. Naprotiv, slabosti javnih sistema socijalnog
staranja 1 povec¢an obim socijalnih potreba stanovnistva ostavljaju veliki prostor za

angazman vjerskih zajednica. Oblast socijalne podrske i humanitarnog rada se i dalje
namece kao veoma prihvatljiva alternativa veéem uceS¢u u javnom zivotu i
politickom djelovanju vjerskih zajednica. Ujedno, to se ¢ini jednim od naj-
djelotvornijih nacina Sirenja uticaja vjere medu stanovniStvom, ali i efikasnim
modelom medureligijske saradnje 1 medusobnog razumijevanja, $to su pitanja koja
konstantno opterecuje medunacionalne odnose u Bosni i Hercegovini. U tom
kontekstu, osim doprinosa socijalnoj zastiti ugrozenih, humanitarno djelovanje
vjerskih zajednica u Bosni i Hercegovini treba posmatrati i kao resurs u rjeSavanju
medunacionalnih i medureligijskih nesporazuma.

HUMANITARIAN WORK OF RELIGIOUS COMMUNITIES
AS THE BASIS OF THE PRACTICE OF SOCIAL CARE IN
BOSNIA AND HERZEGOVINA

Summary:

The article discusses the contribution of the humanitarian activities of the most represented religious
communities in Bosnia and Herzegovina to the development of the practice of social care and social
support. The influence of the social teachings of the Catholic, Orthodox, and Islamic religious
communities, whose ideological foundations are found in the Bible and the Qur'an, is considered. The
article provides an overview of the historical conditioning of the practice of social activities of religious
communities, with a special focus on the periods when the state's response to the difficulties of citizens'
lives was weak and when space was left for religious communities to engage and practice in the areas
of protection and support for socially sensitive groups of the population. Solidarity and voluntariness
were the ideological foundations, and charity was the mechanism for practicing the social protection
function of religious communities in the territory of Bosnia and Herzegovina in the past but also today.
The article ends with the message that the area of social activism and charitable work of religious
communities is an area of better interreligious and interethnic understanding and cooperation in Bosnia

and Herzegovina.

Keywords: humanitarian work; religious communities; social teachings of religions

Adresa autora
Author’s address

Ljubo Lepir

Univerzitet u Banjoj Luci
Fakultet politickih nauka
ljubo.lepir@fpn.unibl.org

747






